
 
 
 

ᐱᓇᓱᒐᑦᓴᖅ ᐊᑐᐃᓐᓇᐅᔪᖅ 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ, ᓄᓇᓕᓐᓂᒃ ᐊᐅᓚᑦᓯᔨᐅᔪᖅ ᐊᐅᓚᑦᓯᒍᓐᓇᐅᑎᖃᕐᓱᓂ ᑯᐯᑉ ᑕᕐᕋᖓᓃᑦᑐᓂᒃ 55 
ᐃᑳᖓᔫᑉ ᖁᓛᓂ, ᐱᓗᐊᕐᑐᒥᒃ ᐱᓪᓗᑯᒋᐊᓕᑦᑎᒍᑦ ᐃᑲᔪᕐᑎᐅᓂᕐᒥᒃ ᓄᓇᓕᓐᓄᑦ 14-ᓄᑦ ᓄᓇᕕᒻᒥ. 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᓄᓕᒫᓂᒃ ᐊᑦᑕᓇᕐᑐᒦᑎᑦᓯᑌᓕᓂᕐᒧᑦ ᐱᒍᑦᔨᕕᖓ ᖃᐅᔨᒪᑎᑦᓯᓂᕐᒥᒃ 
ᐱᒻᒪᕆᐅᓂᖓᓂᒃ ᐅᐃᒪᓇᕐᑐᖃᕐᓂᐸᑦ ᐊᑐᐃᓐᓇᐅᓯᒪᑦᓯᐊᕆᐊᖃᕐᓂᒥᒃ ᓄᓇᓕᓐᓂ ᓴᐳᒻᒥᓂᕐᒥᓗ ᐱᓇᓱᐊᕐᑕᖏᓐᓂᒃ 
ᐱᓇᓱᐊᒐᖃᓪᓚᕆᑦᓱᓂ. ᐱᓗᐊᕐᑐᒥᓪᓗ, ᐱᓇᓱᐊᖃᑎᖃᓪᒪᕆᓲᖑᑦᓱᓂ ᓄᓇᓕᓐᓂᒃ 14-ᓂᒃ ᐸᕐᓇᓯᕈᓐᓇᓯᐊᖁᓪᓗᒋᑦ, 
ᐱᓇᓱᑦᑎᖃᑦᓯᐊᓗᑎᒃ ᐱᓇᓲᑎᖃᑦᓯᐊᓗᑎᓪᓗ ᐃᑯᐊᓪᓚᑐᓕᕆᓂᕐᒥᒃ ᐊᓯᐅᓯᒪᔪᖃᓕᕐᐸᓗ ᐊᓐᓇᑎᑦᓯᒐᓱᐊᕐᓂᒥᒃ 
ᕿᓂᕐᓂᒥᓪᓗ. ᑖᒃᑯᐊ ᐱᓇᓱᐊᕐᑕᐅᒋᐊᓖᑦ ᐊᑑᑎᔭᐅᒍᓐᓇᖁᓪᓗᒋᑦ ᑎᓕᔭᐅᓯᒪᒍᑎᐅᔪᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 
ᐱᓇᓱᑦᑎᓴᕐᓯᐅᑐᖅ ᐅᕗᖓ ᐃᓂᒧᑦ: 
 

ᐊᐅᓚᐅᓯᕆᔨ 
(ᐱᓇᓱᒐᖅ ᐊᑕᔪᖅ, ᐃᓇᖏᕐᑕᐅᑎᑦᓱᓂ) 

 
 
ᐊᖓᔪᕐᖄᖃᕐᓗᓂ ᐊᑕᐅᑦᓯᑰᕐᑎᓯᔨᖓᓂᒃ ᐃᓄᓕᒫᓂᒃ ᐊᑦᑕᓇᕐᑐᒦᑎᑦᓯᑌᓕᓂᐅᑉ ᐱᒍᑦᔨᕕᖓᓂ, ᐊᐅᓚᐅᓯᕆᔨ 
ᐱᓇᓱᐊᕋᔭᕐᑐᖅ ᑲᒪᒋᔭᖃᕐᓗᓂᓗ ᒪᑯᓂᖓ, ᑖᒃᑯᐊ ᐃᓱᓕᕝᕕᐅᖏᒃᑲᓗᐊᕐᑎᓗᒋᑦ: 
 
• ᓴᓇᔨᐅᓗᓂ, ᓯᖁᑦᑎᓚᐅᕐᑎᓇᒋᓪᓗ ᖃᐅᔨᒪᒐᓱᐊᕐᑎᖑᓗᓂ ᕿᓂᔭᕐᑏᑦ ᐊᓐᓇᑎᑦᓯᒐᓱᐊᕐᑏᑦ ᐱᐅᒃᑯᑎᖏᓐᓂᒃ 

(ᐅᒥᐊᑦ, ᐊᐅᓚᐅᑏᑦ, ᐊᓯᖏᓪᓗ) ᐊᒻᒪᓗ ᐱᓇᓱᒍᑎᓂᒃ (ᓄᓇᒥ ᓇᓃᒻᒪᖔᒻᒥ ᖃᐅᔨᒪᒍᑏᑦ, ᑐᓴᐅᒪᖃᑦᑕᐅᑎᒍᑏᑦ 
ᐊᐅᓚᐅᑎᖏᓪᓗ) 14-ᓂ ᓄᓇᓕᓐᓂ (ᖃᐅᔨᒪᒐᓱᐊᕐᓗᓂ ᓱᒻᒪᖔᑕ, ᐋᕐᕿᒍᑎᑦᓴᓯᐅᕐᓗᓂ, ᐃᓚᑦᓴᕆᒋᐊᓕᖏᓐᓂᒃ 
ᖃᐅᔨᒪᓗᓂ, ᐱᓇᓱᒍᑎᐅᒍᓐᓇᑐᓂᓪᓗ ᖃᐅᔨᒪᓗᓂ) ᓄᓇᓕᓐᓂᓗ ᐊᐅᓚᐅᓯᕆᔨᓂᒃ ᐃᓕᓐᓂᐊᑎᑦᓯᕙᓪᓗᓂ; 

• ᐅᓪᓗᓕᐅᕐᓯᒪᓗᒋᑦ ᖃᐅᔨᓴᕐᐸᓗᓂ, ᐋᕐᕿᒋᐊᓪᓛᕆᕙᓪᓗᓂ, ᓇᐅᑦᓯᑐᕐᐸᓗᓂ ᓴᓇᓗᓂᓗ ᓄᓇᕕᓕᒫᒥ 
ᐃᑯᐊᓪᓚᑐᕐᓂᐊᑎᒃᑯᑦ ᐱᐅᒃᑯᑎᖏᓐᓂᒃ, ᐃᓚᐅᑎᓪᓗᒋᑦ ᐃᑯᐊᓪᓚᑐᕐᓂᐊᕈᑎᐅᑉ ᐃᒪᕐᒥᒃ ᒥᓗᑦᓯᒍᑎᖏᑦ, 
ᐃᑯᐊᓪᓚᑐᕐᓂᐊᕈᑎᐅᑉ ᓄᓇᒃᑯᔫᑉ ᐱᓇᓲᑎᖏᑦ, ᐊᓂᕐᓂᓴᖃᕈᑏᑦ ᐱᓪᓗᑯᒋᐊᓕᑦᑎᒍᓪᓗ ᐱᓇᓱᒍᑏᑦ; 

• ᐱᓇᓱᐊᖃᑎᖃᕐᓗᓂ ᓯᕗᕐᖐᓯᒪᒍᑎᑦᓴᓂᒃ ᐃᑯᐊᓪᓚᑐᕐᓂᐊᑎᓂᒃ ᐱᓇᓱᐊᖃᑎᖃᕐᓗᓂ, ᐅᐃᒪᓇᕐᑐᓯᐅᕐᑎᓂᒃ 
ᕿᓂᕐᑎᓂᒃ ᐊᓐᓇᑎᑦᓯᒐᓱᐊᕐᑎᓂᒃ ᐅᐃᒪᓇᕐᑐᓯᐅᕈᑎᓂᓪᓗ ᐱᐅᒃᑯᑎᓂᒃ ᐱᓇᓱᒍᑎᓂᓪᓗ; 

• ᓄᓇᓕᓐᓂ ᐱᓇᓱᑦᑎᓄᑦ ᐃᑲᔪᕐᑎᐅᓗᓂ ᐊᒥᓱᐃᓂᒃ ᐅᐃᒪᓇᕐᑐᓯᐅᕐᓂᒧᑦ ᐃᓂᓪᓚᑕᐅᓯᒪᔪᓂᒃ, ᐃᓚᐅᑎᓪᓗᒍ 
ᐃᑯᐊᓪᓚᑐᕐᓂᐊᕕᒃ, ᐅᐃᒪᓇᕐᑐᓯᐅᕈᑎᐅᑉ ᐅᒥᐊᑉ ᐃᓪᓗᖓ (ᐃᓚᑦᓴᖏᑦ, ᐅᒥᐊᕐᔪᐊᑯᕐᑐᓭᑦ ᐊᕐᕌᒍᑕᒫᑦ, ᓴᓇᕐᕈᑏᑦ 
ᐊᐅᓚᑕᐅᓂᖏᑦ); 

• ᐃᑲᔪᕆᐊᑦᓴᐅᑎᒋᕙᓪᓗᓂ, ᑕᑎᒋᔭᐅᒍᓐᓇᓗᓂ ᐱᒍᑦᔨᓯᐊᕖᖕᖓᕈᓐᓇᓗᓂᓗ ᓄᓇᓕᓐᓂᒃ. 
• ᓄᓇᓕᓐᓂ ᐱᓇᓱᑦᑎᓄᑦ ᐃᑲᔪᕐᑎᒋᔭᐅᓗᓂ ᐱᖕᖑᑎᑦᓯᒐᓱᐊᕐᓂᖏᓐᓂ ᐱᓇᓱᐊᕐᓂᖏᓐᓂᓗ ᓯᕗᕐᖐᓯᒪᒍᑎᓂᒃ 

ᓯᖁᒥᓯᒪᔪᕐᓂᐊᓂᕐᒥ ᐃᑯᐊᓪᓚᑐᕐᓂᐊᕕᓐᓂ, ᕿᓂᕐᑏᑦ ᐊᓐᓇᑎᑦᓯᒐᓱᐊᕐᑏᑦ ᐱᓇᓱᐊᕐᕕᖏᓐᓂ ᐊᒻᒪᓗ 
ᐱᐅᓕᓂᐊᒐᕐᓂᒃ ᐅᐃᒪᓇᕐᑐᓯᐅᕈᑎᓂᒃ ᐱᓪᓗᑯᒋᐊᓕᓕᕆᐅᑎᓂᓪᓗ; 

• ᖃᐅᔨᒪᒐᓱᐊᕐᐸᓗᓂ ᐃᓕᓐᓂᐊᑎᑦᓯᓗᓂᓗ ᓄᓇᓕᓐᓂ ᐊᐅᓚᐅᓯᕆᔨᓂᒃ ᐱᓇᓱᑦᑎᓂᓪᓗ ᓄᑖᓄᑦ ᐊᐅᓚᐅᑎᓄᑦ 
ᐱᓪᓗᑯᒋᐊᓕᓕᕆᐅᑎᓄᓪᓗ; 

• ᐊᓯᓕᒫᖏᓐᓂᓗ ᐱᓇᓱᐊᕐᓗᓂ, ᐊᖓᔪᕐᖄᖓᑕ ᑎᓕᔨᒍᑎᖏᓐᓂᒃ. 
 
ᐱᓇᓱᒐᕐᑖᕋᔭᕐᓗᓂ ᓇᓪᓕᑳᔭᐅᔪᖅ ᐃᒣᑦᑑᒋᐊᓕᒃ: 
 
• ᐊᐅᓚᐅᓯᕆᔨᐅᒍᓐᓇᐅᑎᖃᕐᓗᓂ; 
• ᐊᕐᕌᒍᓂᒃ ᑕᓪᓕᒪᓂᒃ (5) ᐊᐅᓚᐅᓯᕆᓂᕐᒥᒃ ᐱᓇᓱᐊᕐᓯᒪᓗᓂ; 
• ᐃᓕᓐᓂᐊᑎᑕᐅᒍᓐᓇᓗᓂ ᐱᓪᓗᑯᒋᐊᓕᓐᓂᒃ ᐃᓕᓐᓂᐊᑎᑦᓯᒍᑎᒋᒐᔭᕐᓗᓂᒋᑦ ᓄᓇᓕᓐᓂ ᐊᐅᓚᐅᓯᕆᔨᓄᑦ 

ᐱᓇᓱᑦᑎᓄᓪᓗ; 
• ᐊᕐᕌᒍᓕᒫᒥ ᐃᑭᓐᓂᐸᐅᑎᓪᓗᒍ ᐱᓇᓱᐊᕐᓯᒪᓗᓂ ᐱᒋᐅᕐᓴᔭᐅᓂᕐᒥᒃ ᐊᓯᖏᓐᓂ ᐊᐅᓚᐅᑎᓂᒃ; 
• ᐊᐅᓚᐅᑎᓂᒃ ᐊᑐᕈᓐᓇᓗᓂ ᖃᐅᔨᒪᓗᓂᒋᑦ ᐊᑦᔨᒌᖕᖏᑐᓂᓪᓗ ᐱᓇᓱᒍᑎᓂᒃ ᐅᒥᐊᒥ ᐊᐅᓚᐅᑎᓂᓪᓗ ᐊᓯᖏᓐᓂᒃ 

ᓴᓇᕐᕈᑎᓂᒃ ᐊᑐᕈᓐᓇᓗᓂ ᑭᕝᕓᒍᑎ ᐊᔪᕐᓰᔮᕐᑎᓯᒍᑎ, ᐃᑯᒪᐅᑎᒧᕐᑐᑦ ᓴᓇᕐᕈᑏᑦ, ᑭᕝᕙᑲᑦᑕᐅᑏᑦ, ᐊᓯᖏᓪᓗ; 
• ᐱᓇᓱᐊᕈᓐᓇᓗᓂ ᐃᑲᔪᕈᓐᓇᓗᓂᓗ ᓂᐳᓯᕐᑐᐃᔪᓂᒃ, ᑭᑭᐊᑦᓯᔪᓂᒃ, ᐊᐅᓚᐅᑎᓂᒃ, ᐃᑯᒪᐅᑎᒨᕐᑐᓂᒃ ᓴᓇᒍᓐᓇᓗᓂ, 

ᐃᒪᕐᑑᑎᓂᒃ ᓱᓪᓗᓕᓐᓂᓗ; 
• ᖃᐅᔨᒪᓗᓂ ᐃᑯᒪᑐᕈᑎᓂᒃ, ᑭᕝᕓᒍᑎᓂᒃ ᐱᓇᓲᑏᓪᓗ ᐃᓂᓪᓚᑕᐅᒍᓯᖏᓐᓂᒃ; 
• ᐊᓪᓚᒍᓐᓇᓗᓂ ᒪᕐᕉᓂᒃ ᐅᖃᐅᓰᓐᓂᒃ ᐅᑯᓇᖕᖓᑦ: ᐃᓄᒃᑎᑐᑦ, ᖃᓪᓗᓈᑎᑐᑦ ᒍᐃᒍᐃᑎᑐᓪᓘᓃᑦ (ᐱᓇᓱᐊᕐᓗᓂ 

ᐃᓄᒃᑎᑑᕈᓐᓇᕈᓂ ᐃᑲᔪᕐᓯᒪᔭᐅᓪᓚᕆᒐᔭᕐᑐᖅ); 
• ᓄᓇᕕᒻᒥ ᐊᕐᕕᑕᕈᓐᓇᓗᓂ ᓯᓂᑦᑕᕕᓐᓂᒥᐅᖑᑲᑕᓪᓗᓂ; 
• ᑕᑎᒋᔭᐅᒍᓐᓇᓗᓂ, ᐃᒻᒥᓂᕿᒍᓐᓇᓗᓂ ᐱᒐᓱᐊᕈᓐᓇᓯᐊᕐᓗᓂᓗ; 
• ᐊᖁᒍᓐᓇᐅᑎᖃᕐᓗᓂ; 
• 55 ᐃᑳᖓᔫᑉ ᑕᕐᕋᖓᓂ ᐱᓇᓱᐊᕐᓯᒪᒍᓂ ᐃᑲᔪᕐᓯᔭᐅᒻᒪᕆᒐᔭᕐᑐᖅ. 
 
• ᐱᓇᓱᐊᕐᓂᒥᓂ ᐅᓪᓗᖁᑎᖏᑦ ᓇᓃᓐᓂᖓᓗ: 6-3 ᐃᓇᖏᕐᑕᐅᑎᓗᓂ: ᐱᓇᓱᐊᕈᓯᕐᓂᒃ ᐱᖓᓲᔪᕐᑐᓂᒃ 

ᐱᓇᓱᓪᓗᓂ ᓄᓇᓕᓐᓂ (52.5 ᑫᕙᓪᓚᒍᓰᑦ ᐱᓇᓱᐊᕈᓯᑕᒫᑦ), ᑭᖑᓂᖓᒍᑦ ᐱᓇᓱᐊᕈᓯᕐᓂᒃ ᐱᖓᓱᓂᒃ 
ᕿᑲᓯᒻᒥᓗᓂ ᐊᑭᓕᕐᑐᑕᐅᓗᓂ (35 ᑫᕙᓪᓚᒍᓰᑦ ᐱᓇᓱᐊᕈᓯᑕᒫᑦ) 

ᐅᕝᕙᓗᓗᓐᓃᑦ 
• ᐱᓇᓱᐊᕐᓂᒥᓂ ᐅᓪᓗᖁᑎᖏᑦ ᓇᓃᓐᓂᖓᓗ: 4-2 ᐃᓇᖏᕐᑕᐅᑎᓗᓂ: ᐱᓇᓱᐊᕈᓯᕐᓂᒃ ᓯᑕᒪᓂᒃ ᐱᓇᓱᓪᓗᓂ 

ᓄᓇᓕᓐᓂ, ᑭᖑᓂᖓᒍᑦ ᐱᓇᓱᐊᕈᓰᓐᓂᒃ ᒪᕐᕉᓂᒃ ᕿᑲᓯᒻᒥᓗᓂ ᐊᑭᓕᕐᑐᑕᐅᓗᓂ (35 ᑫᕙᓪᓚᒍᓰᑦ 
ᐱᓇᓱᐊᕈᓯᑕᒫᑦ) 

 
ᐱᓇᓱᒐᖓᑕ ᐃᓂᖓ: ᓄᓇᕕᒃ 
ᑮᓇᐅᑦᔭᓵᖏᑦ:   ᐃᑭᓐᓂᐸᐅᑎᓪᓗᒍ $58 466 - ᐅᓄᕐᓂᐸᐅᑎᓪᓗᒍ. $100 085  
    ᐊᕐᕌᒍᑕᒫᑦ (ᐳᕐᑐᓂᖓ 9) 
ᐱᕙᓪᓕᖁᑎᖏᑦ*:    ᓯᓂᑦᑕᐅᑎᖏᑦ ᐊᑭᓕᕐᑐᑕᐅᓗᑎᒃ ᐱᓇᓱᐊᕐᓂᒥᓂ ᓄᓇᓕᓐᓂ;  
    ᓂᕆᒍᑎᖏᑦ ᑮᓇᐅᔭᕐᑐᕈᑎᖏᓪᓗ ᐊᑭᓕᕐᑐᑕᐅᓗᑎᒃ ᐊᕐᕕᑕᕐᓂᒥᓂ ᓄᓇᕕᒻᒥ; 
    ᐃᒻᒪᖃᐅᑎᑦᓴᒥᓂᒃ ᓄᐊᑦᓯᓗᓂ ᐃᓚᐅᑎᓪᓗᒍ ᐃᓅᓯᕐᒧᑦ ᐃᓄᒻᒪᕆᐅᓂᕐᒧᑦ 
    ᕿᑲᕈᑎᑦᓴᔦᑦ; 

ᕿᑲᕐᓴᖏᑦ: ᐊᕐᕌᒍᑕᒫᑦ ᐅᓪᓗᐃᑦ 20 



 
 
 

ᐱᓇᓱᑦᑏᑦ ᕿᑲᕐᓇᖏᑦ: 20 ᐅᓪᓗᐃᑦ ᐃᓚᖃᕐᓱᑎᒃ 10-ᓂᒃ ᐅᓪᓗᓂᒃ 
ᖁᕕᐊᓱᕝᕕᒥ 

  
ᐱᓇᓱᒐᕐᑖᕈᒪᐅᑎᑎᓐᓂᒃ ᐊᐅᓪᓚᑎᑦᓯᒍᓐᓇᑐᑎᑦ ᐅᕗᖓ: 
 
Human Resources Advisor 
Kativik Regional Government 
P.O. Box 9 
Kuujjuaq, Quebec J0M 1C0 
ᓱᑲᑦᑐᑰᕐᑎᓯᒍᑎ: (819) 964-2975 
ᖃᕆᑕᐅᔭᕈᑎᒃᕻ: humanresources@krg.ca 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐱᓇᓱᕝᕕᓴᑦᓯᐊᖅ ᓇᓪᓕᖁᐊᕇᑎᑦᓯᓯᐊᕐᑐᖅ. ᑖᒃᑯᐊ ᑐᖕᖓᕕᒋᑦᓱᒋᑦ ᐊᒻᒪᓗ ᔦᒥᓯ ᐯᑉ ᑯᐯᓪᓗ 
ᑕᕐᕋᖓᑕ ᐊᖏᖃᑎᒌᓐᓂᖓ, ᐃᓄᑐᐃᓐᓀᑦ ᐱᓇᓱᒐᕐᑖᕋᓱᐊᕐᓂᖓ ᒪᓕᖓᒋᑦ ᐊᑦᔨᒌᖕᖏᑑᒍᓐᓇᑐᑦ. 
 

ᓇᓪᓕᑳᔭᐅᔪᑦ ᐱᒍᓇᐅᔪᕆᔭᐅᔪᑦ ᑭᓯᐊᓂ ᖃᐅᔨᑎᑕᐅᒐᔭᕐᑐᑦ. 

mailto:humanresources@krg.ca

